
 1. Rhagair   
Mae pobl gydag anableddau dysgu yn rhan werthfawr o’n cymunedau ledled Gogledd 
Cymru.  Mae Strategaeth Ddiwygiedig Anableddau Dysgu yn nodi ein hymrwymiad ar 
y cyd i gefnogi pobl i fyw bywydau da, gyda dewis, urddas, annibyniaeth ac ymdeimlad 
cryf o berthyn. 

Ers lansio’r strategaeth wreiddiol yn 2019, mae partneriaid ar draws iechyd, gofal 
cymdeithasol, tai a’r trydydd sector wedi cydweithio i gyflawni cynnydd ystyrlon.  
Rydym wedi gweld newid cadarnhaol wedi’i gymell drwy gydweithio, arloesi, mwy o 
bwyslais ar wrando ar bobl gydag anableddau dysgu a’u teuluoedd.  Ar yr un pryd, 
rydym yn cydnabod bod y pwysau ar y gwasanaethau wedi cynyddu, bod anghenion yn 
fwy cymhleth, a bod angen newidiadau pellach.  

Mae’r strategaeth wedi’i datblygu drwy ymgysylltiad a chyd-gynhyrchu helaeth.  Mae 
pobl gydag anableddau dysgu, aelodau teulu, gofalwyr, ymarferwyr, a darparwyr o 
Ogledd Cymru wedi rhannu eu profiadau, blaenoriaethau a dyheadau.  Mae eu lleisiau 
wedi ffurfio canolbwynt y strategaeth hon a bydd yn parhau i arwain y gwaith o 
gyflawni’r strategaeth.  

Fel Cadeirydd ac Is-gadeirydd Grŵp Partneriaeth Anableddau Dysgu Gogledd Cymru, 
rydym yn bendant bod yn rhaid i’r strategaeth hon fod yn fwy na datganiad o fwriad.  
Mae’n adlewyrchu ein dyletswyddau o dan Ddeddf Gwasanaethau Cymdeithasol a 
Llesiant (Cymru) 2014 a’n hymrwymiad i’r Model Cymdeithasol o Anabledd, gan 
gydnabod bod pobl yn cael eu hanablu gan rwystrau mewn cymdeithas yn hytrach 
na’u hamhariadau.  Ein cyfrifoldeb yw cydweithio i ddiddymu’r rhwystrau hyn a 
darparu’r gefnogaeth gywir, ar yr adeg gywir, ar draws y cyfnod oes.  

Gan edrych tua’r dyfodol, mae’r strategaeth yn darparu fframwaith clir ar gyfer y 
ddegawd nesaf.  Mae’n blaenoriaethu atal, ymyrraeth gynnar, lles, llais a rheolaeth, a 
chanolbwynt cryf ar gefnogi pobl i gyflawni eu potensial.  Bydd y ddarpariaeth yn 
dibynnu ar waith partneriaeth parhaus, atebolrwydd a rennir, a chyfranogiad ystyrlon 
gan bobl gydag anableddau dysgu wrth wneud penderfyniadau.  

Rydym wedi ymrwymo, ar ran y Grŵp Partneriaeth, i ddarparu arweinyddiaeth, 
trosolwg, a her i gefnogi darpariaeth y strategaeth hon. Drwy gydweithio, a 
chanolbwyntio ar yr hyn sydd yn bwysig, gallwn barhau i wella canlyniadau a 
chyfleoedd ar gyfer pobl gydag anableddau dysgu ledled Gogledd Cymru.  

Sean Gallagher, Cadeirydd, Grŵp Partneriaeth Anableddau Dysgu 

Tracy Jones, Is-gadeirydd, Grŵp Partneriaeth Anableddau Dysgu  

 

 



 

 2. Crynodeb Gweithredol 
Mae Strategaeth Ddiwygiedig Anableddau Dysgu Gogledd Cymru (2026-2036) yn nodi 
ymrwymiad hirdymor a rennir i wella bywydau, lles a chyfleoedd i bobl gydag 
anableddau dysgu ar draws Gogledd Cymru.  Mae’n ategu at gyflawniadau 
strategaeth 2018-2023 ac yn ymateb yn uniongyrchol i beth mae pobl gydag 
anableddau dysgu, teuluoedd, gofalwyr, a gweithwyr proffesiynol wedi’i nodi sydd yn 
bwysig yn awr ac ar gyfer y dyfodol.   

Mae’r strategaeth yn seiliedig ar egwyddorion Deddf Gwasanaethau Cymdeithasol a 
Llesiant (Cymru) 2014 a’r Model Cymdeithasol o Anabledd.  Mae’n rhoi llais, dewis, 
rheolaeth, atal, lles a chyd-gynhyrchu wrth wraidd cynllunio a darpariaeth.  Mae pobl 
gydag anableddau dysgu wedi bod yn ymwneud â datblygiad y strategaeth, gan 
sicrhau bod profiadau bywyd wedi cynorthwyo i hysbysu blaenoriaethau system.  

Mae’r strategaeth newydd wedi’i llunio drwy ymgysylltiad helaeth a chyd-gynhyrchu 
yn ystod 2024 a 2025.  Mae dros 500 o bobl ar draws cymuned anableddau dysgu 
Gogledd Cymru wedi cyfrannu drwy:  

●​ grwpiau ffocws gydag ymarferwyr ac arweinwyr gwasanaethau  
●​ holiaduron safonol a hawdd eu darllen  
●​ gweithdai amlddisgyblaethol rhanbarthol  
●​ ymweliadau wyneb yn wyneb i wasanaethau, ysgolion, grwpiau cymunedol a 

lleoliadau cefnogi.  

Mae’r ymagwedd hon wedi sicrhau bod y strategaeth yn nodi safbwyntiau amrywiol, 
gan gynnwys y rhai nas clywir yn aml, fel pobl gydag anableddau dysgu dwys a 
lluosog, pobl sy’n byw mewn ardaloedd gwledig a gofalwyr di-dâl.  

Ar draws yr holl weithgareddau ymgysylltu, cafwyd consensws cryf o ran beth sy’n 
bwysig.  Mae pobl wedi nodi eu bod eisiau: 

●​ derbyn cefnogaeth i gyflawni eu potensial a datblygu dyheadau  
●​ cael llais, dewis a rheolaeth gwirioneddol, gyda hunan-eiriolaeth cryf  
●​ tai diogel, sefydlog ac addas gydag ymdeimlad o “ddrws ffrynt fy hun”  
●​ cyflogaeth, dysgu gydol oes a chyfleoedd dydd blaengar ac ystyrlon  
●​ mynediad at gludiant sy’n cefnogi annibyniaeth a bywyd cymdeithasol  
●​ gwell cefnogaeth i bontio ar draws cyfnod oes  
●​ cefnogaeth sy’n canolbwyntio ar atal, lles ac ymyrraeth gynnar  
●​ cymunedau cynhwysol lle bo pobl yn teimlo’n ddiogel, yn cael eu 

gwerthfawrogi ac wedi’u cysylltu 

Mae pobl gydag anableddau dysgu, teuluoedd, gofalwyr, darparwyr a phartneriaid 
statudol oll wedi pwysleisio’r blaenoriaethau hyn yn gyson.  

Mewn ymateb, mae’r strategaeth yn nodi 15 maes blaenoriaeth rhyng-gysylltiol ar 
gyfer y ddegawd nesaf fel y nodwyd isod:  

 



 

 



 
Gyda’i gilydd, mae’r blaenoriaethau hyn yn ceisio newid systemau o ymatebion 
adweithiol a arweinir gan wasanaethau i gefnogaeth ragweithiol sy’n canolbwyntio ar 
yr unigolyn, ac sy’n atgyfnerthu annibyniaeth, lles a chyfranogiad cymunedol.  

Darperir y strategaeth drwy waith partneriaeth ar draws yr awdurdodau lleol, iechyd, 
y trydydd sector, darparwyr a chymunedau, gyda chyd-gynhyrchu parhaus ar bob cam. 
Disgwylir ar gyfer pob maes blaenoriaeth, y datblygir cynllun gweithredu clir, cerrig 
milltir, a mesuryddion canlyniadau gan eu hadolygu dros amser.  Bydd hyn yn galluogi 
olrhain cynnydd, dysgu a rennir, ac addasu ymagweddau wrth i anghenion newid.  

Mae’r strategaeth hon yn cadarnhau uchelgais a rennir: bod pobl gydag anableddau 
dysgu yng Ngogledd Cymru yn derbyn cefnogaeth i fyw bywydau hapus, diogel a 
boddhaus gyda’r un hawliau, cyfleoedd a disgwyliadau â phawb arall.  Mae’n darparu 
fframwaith clir ar gyfer gweithredu ar y cyd a pharhaus dros y ddeng mlynedd nesaf, 
gan ganolbwyntio ar alluogi pobl i dderbyn cefnogaeth, ond hefyd i ffynnu. 

 

 

 

 

 

 

 

 

 

 

 

 

 

 

 

 

 

 

 

 

 

 



 

 3. Ein gweledigaeth ar gyfer 
Gogledd Cymru  
Mae pobl ag anableddau dysgu yn cael cefnogaeth i gyrraedd 
eu potensial i wella eu lles.  Mae pobl ag anableddau dysgu’n 
cael eu gwerthfawrogi a’u cefnogi i fyw bywydau hapus, 
diogel a boddhaus yn eu cymunedau eu hunain yng Ngogledd 
Cymru.  
 

3.1 Egwyddorion sylfaenol: 
Yn debyg iawn i’r strategaeth wreiddiol a lansiwyd yn 2019, mae’r strategaeth 
newydd yn parhau i gadw at a chanolbwyntio ar hyrwyddo egwyddorion allweddol 
Deddf Gwasanaethau Cymdeithasol a Llesiant (Cymru) 2014.   

Mae’r strategaeth hon yn seiliedig ar hawliau dynol cryf a fframwaith deddfwriaethol, 
gan alinio gyda Deddf Hawliau Dynol, Deddf Cydraddoldeb, Confensiwn y 
Cenhedloedd Unedig ar Hawliau’r Plentyn, a deddfwriaeth allweddol ar gyfer plant fel 
Deddf Plant 1989 a 2004.   

Mae’n hyrwyddo cydraddoldeb, amrywiaeth a chynhwysiant drwy gefnogi pobl gydag 
anableddau dysgu i gael mynediad at wasanaethau drwy addasiadau rhesymol lle bo 
modd, ochr yn ochr â chefnogaeth arbenigol lle bo’r angen.  Drwy’r ymagwedd hon, 
mae’r strategaeth yn ceisio mynd i’r afael ag anghydraddoldebau iechyd a sicrhau bod 
plant, pobl ifanc, ac oedolion gydag anableddau dysgu yn derbyn yr un cyfleoedd a 
hawliau ag eraill, gyda’r gefnogaeth wedi’i theilwra i’w hanghenion unigol.  

 

 

 



 
3.2  Partneriaethau: 
Cyd-gynhyrchu o safbwynt iechyd a gofal cymdeithasol yw pan fydd pobl sy’n 
defnyddio gwasanaethau, eu gofalwyr a gweithwyr proffesiynol yn cydweithio yn 
gyfartal i ddylunio, darparu a gwerthuso gwasanaethau.  Mae cyd-gynhyrchu yn ddull 
ar sail asedau i wasanaethau cyhoeddus sy’n galluogi unigolion sy’n darparu a derbyn 
gwasanaethau i rannu grym a chyfrifoldeb. 

Mae cyd-gynhyrchu yn elfen allweddol o’r weledigaeth ar gyfer Gogledd Cymru ac mae 
wedi bod yn hanfodol wrth ddatblygu’r strategaeth hon.  Roedd pobl ag anableddau 
dysgu, o ogledd Cymru, yn rhan fawr o gyd-gynhyrchu’r strategaeth hon.  

 

 Ffynhonnell:  Rhwydwaith Cyd-gynhyrchu Gogledd Cymru: Beth yw cyd-gynhyrchu? – 

Rhwydwaith Cyd-gynhyrchu Cymru  

Roedd hyn yn bwysig i wneud yn siŵr bod cynnwys a phwrpas y cynllun yn seiliedig ar 
brofiadau bywyd go iawn pobl a oedd yn cael eu cefnogi a phrofiadau ymarferwyr 
gwahanol sy’n gweithio yn y sector anableddau dysgu yng ngogledd Cymru.   

3.3 Canlyniadau Lles: 
Yn y strategaeth rydym ni’n canolbwyntio ar sut mae iechyd, gofal cymdeithasol, y 
trydydd sector a darparwyr yn gallu gweithio mewn ffordd well i gyflawni canlyniadau 
lles cadarnhaol sy’n cyd-fynd â ‘beth sy’n bwysig’ i bobl gydag anableddau dysgu a’u 
teuluoedd drwy:   

 

https://copronet.wales/cym/home/coproduction/?cn-reloaded=1

3.4 Ymagweddau sylfaenol:  
Mae’r ymagweddau allweddol sy’n tanategu’r strategaeth hon yn cynnwys:   

●​ Ymagwedd bioseicogymdeithasol: Ymagwedd sy’n cydnabod y rhyngweithio 
rhwng iechyd corfforol, iechyd meddwl, cyd-destun cymdeithasol, 
perthnasoedd a’r amgylchedd i lunio lles unigolyn. 

●​ Amgylcheddau sy’n galluogi: Amgylcheddau cefnogol sy’n lleihau’r angen am 
ymyraethau cyfyngol drwy addasu lleoliadau, arferion, cyfathrebu a 
pherthnasoedd i ddiwallu anghenion unigol.  

●​ Cefnogaeth weithredol: Galluogi pobl i gymryd rhan mewn gweithgareddau a 
phenderfyniadau beunyddiol, gyda’r lefel briodol o gymorth er mwyn datblygu 
sgiliau a hyder.  

●​ Fy nrws ffrynt fy hun: Ymagwedd sy’n blaenoriaethu tenantiaethau unigol ac 
ymdeimlad clir o gartref, yn hytrach na threfniadau byw a rennir neu a arweinir 
gan wasanaethau.  

●​ Cefnogaeth camu i fyny / camu i lawr: Dewisiadau cefnogaeth hyblyg sy’n 
cynyddu neu leihau lefelau gofal mewn ymateb i newid mewn anghenion, gan 
gynorthwyo i atal argyfwng a hyrwyddo adferiad (hefyd yn cael ei alw’n ofal 
canolraddol).  

3.5 Dull oes:  
Mae gan y strategaeth hon ddull oes ar gyfer cefnogi pobl ar draws cymunedau 
anableddau dysgu gogledd Cymru.  Mae’r strategaeth yn canolbwyntio ar y 
blynyddoedd cynnar, plant, pobl ifanc, oedolion, oedolion hŷn, gofalwyr di-dâl, 
aelodau o’r teulu a’r gweithlu anableddau dysgu. 

 
Y Gymraeg: Yn debyg i’r strategaeth wreiddiol, rydym ni wedi ymrwymo i gryfhau 

 



 
gwasanaethau drwy gyfrwng y Gymraeg a darparu cynnig rhagweithiol gyda dewis 
iaith drwy’r fframwaith Mwy na Geiriau. 

 

 



 

 4. Cyflwyniad 
4.1 Cyd-destun a Chefndir 
Mae Deddf Gwasanaethau Cymdeithasol a Llesiant (Cymru) 2014 yn cynnwys 
dyletswydd gyfreithiol i Fyrddau Partneriaeth Rhanbarthol flaenoriaethu integreiddio 
gwasanaethau mewn perthynas â phobl ag anableddau dysgu (Llywodraeth Cymru, 
2015). Mae’r strategaeth hon yn cyd-fynd â strategaethau cysylltiedig eraill yng 
Ngogledd Cymru, fel Strategaeth Law yn Llaw at Iechyd Meddwl.   

 

4.2 Diffinio canolbwynt y strategaeth  
Ar gyfer pwy mae’r strategaeth:  Mae’r strategaeth hon yn canolbwyntio ar gefnogi 
anghenion pobl ag anableddau dysgu a’u teuluoedd, yn hytrach na phobl gydag 
anawsterau dysgu a phobl gydag awtistiaeth ond nad oes ganddynt anabledd dysgu.  

Mae’r Sefydliad Cenedlaethol dros Ragoriaeth mewn Iechyd a Gofal (NICE) yn cynghori 
bod anabledd dysgu yn cael ei ddiffinio gan dri maen prawf craidd:  

 Dechrau yn ystod plentyndod  

 Gallu deallusol is (IQ dan 70 fel arfer) 

 Nam sylweddol ar allu cymdeithasol neu ymaddasol  

Nodyn: mae’r term ‘anabledd deallusol’ yn cael ei ddefnyddio fwyfwy yn rhyngwladol.  

Mae anabledd dysgu yn wahanol i ‘anhawster dysgu’, sy’n cael ei ddisgrifio fel ‘Gallu 
deallusol is ar gyfer ffurf benodol ar ddysgu ac sy’n cynnwys cyflyrau fel dyslecsia 
(darllen), dyspracsia (sy’n effeithio ar gydsymudiad corfforol) ac anhwylder diffyg 
canolbwyntio a gorfywiogrwydd (ADHD).  Gall unigolyn ag anabledd dysgu fod ag un 
neu fwy o anawsterau dysgu hefyd.’  [PHE, 2023]:  

Mae Dosbarthiad Rhyngwladol o Glefydau (Diwygiad 11) yn dosbarthu difrifoldeb 
anableddau fel a ganlyn:  

 



 
Ysgafn  – IQ rhwng 50 a 69. Yn debygol o arwain at rywfaint o anawsterau wrth 
gaffael a deall cysyniadau iaith cymhleth a sgiliau academaidd.  Bydd y rhan fwyaf o 
bobl yn gallu ymdopi â thasgau hunanofal, domestig ac ymarferol sylfaenol, ac yn 
gallu byw a gweithio’n weddol annibynnol, ond efallai y bydd arnyn nhw angen 
cefnogaeth briodol.  

Canolig — IQ rhwng 35 a 49. Yn debygol o feddu ar sgiliau ieithyddol ac academaidd 
sylfaenol; ond bydd rhai yn gallu ymdopi â thasgau hunanofal, domestig ac ymarferol 
sylfaenol.  Bydd ar y rhan fwyaf o bobl angen cefnogaeth sylweddol a chyson i fyw a 
gweithio’n annibynnol. 

Difrifol — IQ rhwng 20 a 34. Yn meddu ar sgiliau iaith ac academaidd cyfyngedig, a 
nam echddygol posibl. Angen cefnogaeth ddyddiol mewn amgylchedd dan 
oruchwyliaeth i sicrhau gofal digonol, ond efallai y bydd ganddyn nhw sgiliau 
hunanofal sylfaenol ar ôl hyfforddiant dwys. 

Dwys — IQ dan 20. Sgiliau cyfathrebu cyfyngedig iawn, a sgiliau pendant sylfaenol o 
bosib.  Efallai y bydd ganddyn nhw nam echddygol a synhwyraidd, ac arnyn nhw 
angen cefnogaeth ddyddiol mewn amgylchedd dan oruchwyliaeth i gael gofal 
digonol. 

[WHO, 2022]: 

 Aralleiriad o: NICE (2025) Definition | Background information | Learning disabilities | CKS | 
NICE 

Model Cymdeithasol o Anabledd 
Mae’r Model Cymdeithasol o Anabledd, a fabwysiadwyd gan Lywodraeth Cymru yn 
2022, yn gwahaniaethu rhwng amhariad ac anabledd. Mae’n cydnabod bod pobl yn 
cael eu hanablu gan rwystrau cymdeithasol, agweddau ac amgylchedd yn hytrach 
na’u hamhariadau.  Mae’r rhain yn cynnwys amgylcheddau anhygyrch, agweddau 
negyddol, a systemau sydd wedi’u dylunio o amgylch syniadau cul o ran gallu, sy’n 
gallu arwain at eithrio.   
Mae’r strategaeth yn parhau i ddefnyddio’r term anabledd dysgu gan mai dyma’r term 
a ffefrir gan nifer o bobl ag anableddau dysgu; dyma’r term sydd wedi’i fabwysiadu 
gan Lywodraeth Cymru ac mae’n cael ei gydnabod a’i ddefnyddio’n eang mewn polisi 
ac ymarfer.  Ar yr un pryd, rydym yn cydnabod bod iaith yn datblygu, bod dewisiadau’n 
newid, a bod rhai’n teimlo nad yw’r termau’n adlewyrchu egwyddorion y model 
cymdeithasol yn llwyr.  Rydym yn croesawu trafodaethau parhaus am ddewis iaith a 
byddwn yn parhau i lunio yn seiliedig ar ymgysylltiad gyda phobl sy’n derbyn mynediad 
at wasanaethau a’u teuluoedd.  
 

4.2 Strategaeth flaenorol Anableddau Dysgu Gogledd Cymru: 
2018-2023 
Datblygwyd Strategaeth Anableddau Dysgu Gogledd Cymru yn 2017 a 2018 gyda 
chefnogaeth Uned Cydweithio Rhanbarthol Gogledd Cymru. Cafodd ei chymeradwyo 
gan chwe awdurdod lleol y gogledd a Bwrdd Iechyd Prifysgol Betsi Cadwaladr fis 
Mawrth 2019.  

 

https://cks.nice.org.uk/topics/learning-disabilities/background-information/definition/
https://cks.nice.org.uk/topics/learning-disabilities/background-information/definition/


 
Roedd dros 300 o bobl yn rhan o’r digwyddiadau a oedd yn cyfrannu at ddatblygiad y 
strategaeth ac yn 2018 cafodd y grŵp cyfranogi, fel y’i gelwir bryd hynny, wobr Mirror 
gan Pobl yn Gyntaf Cymru i gydnabod eu cyfraniad pwysig at fyfyrio a dysgu.   

Roedd y strategaeth yn nodi’r 5 pecyn gwaith sy’n ofynnol i gyflawni’r gwaith.  
Sefydlwyd “Gogledd Cymru gyda’n Gilydd”, Tîm Trawsnewid Anableddau Dysgu 
Gogledd Cymru, i ymdrin ag agweddau o’r strategaeth a allai elwa o gael eu darparu’n 
rhanbarthol.  Cafodd rhaglen Gogledd Cymru gyda’n Gilydd ei hariannu’n wreiddiol am 
18 mis drwy gyllid gan Lywodraeth Cymru, gan gyd-fynd â menter “Cymru Iachach”.   

Roedd y pecynnau gwaith a nodwyd yn y strategaeth flaenorol yn cynnwys: 

 

 Mae’r cynnydd a wnaed mewn perthynas â’r pum pecyn gwaith wedi’u monitro a’u 
hadrodd yn rheolaidd.   

 Gweler Atodiad 1 am amlinelliad manwl o’r cynnydd a gyflawnwyd yn ystod 
2018-2023.  

 

 



 

 5. Sut aethom ati i ddatblygu’r 
Strategaeth  
5.1 Ymagwedd a phroses  
Hwyluswyd gwaith ymgysylltu, ymgynghori a chyd-gynhyrchu gyda phobl sy’n derbyn 
y gwasanaethau a’u Gofalwyr, a gyda phobl sy’n gweithio yn y gwasanaethau ar 
draws Gogledd Cymru.   

Casglwyd safbwyntiau a phrofiadau dros 500 o bobl o gymuned anableddau dysgu 
Gogledd Cymru fel rhan o’r ymagwedd 4 cam ar gyfer ymgysylltu.  

Cam 1: Trafodaeth Grŵp Ffocws 

Nod y trafodaethau grŵp ffocws oedd dechrau sgyrsiau gyda’r chwe awdurdod lleol a 
BIPBC, i ddechrau myfyrio ar y cynnydd a’r meysydd blaenoriaeth allweddol ar gyfer y 
strategaeth newydd.  I hysbysu’r drafodaeth, hwyluswyd y sgyrsiau canlynol fel man 
cychwyn y gellid adeiladu arno, gyda ffocws ar gadw’r drafodaeth i lifo dros y misoedd 
nesaf i hysbysu'r strategaeth newydd.   

Roedd y sgyrsiau yn canolbwyntio ar y cwestiynau allweddol canlynol:   

• A yw’r meysydd a ymdrinnir â hwy yn y strategaeth wreiddiol yn dal yn berthnasol?  

• A oes meysydd eraill y dylid eu cynnwys yn y strategaeth newydd?  

• Beth sy’n bwysig i bobl rŵan?  

• Beth fydd yn bwysig i bobl yn y dyfodol? 

Cam 2: Holiaduron:  

Crëwyd dau holiadur – un safonol ac un hawdd ei ddarllen, i gasglu barn pobl sy’n 
derbyn cefnogaeth, eu teulu, y gweithlu a darparwyr am feysydd blaenoriaeth 
allweddol y Strategaeth Anableddau Dysgu newydd ar gyfer Gogledd Cymru. Roedd yr 
holiadur yn gofyn:  

• A yw’r meysydd a ymdrinnir â hwy yn y strategaeth wreiddiol yn dal yn berthnasol?  

• A oes meysydd eraill y dylid eu cynnwys yn y strategaeth newydd?  

• Beth sy’n bwysig i bobl ag anableddau dysgu rŵan?  

• Beth fydd yn bwysig i bobl ag anableddau dysgu yn y dyfodol?   

• Hoffech chi ychwanegu unrhyw beth arall? 

• Hoffech chi fod yn rhan o ddigwyddiadau yn y dyfodol i drafod y strategaeth 
anableddau dysgu?   

Ar ôl cwblhau’r gweithdy rhanbarthol, cynhyrchwyd fideo byr i:   

�​ Godi ymwybyddiaeth o ddatblygiad y strategaeth   

 



 

�​ Hyrwyddo llenwi’r holiadur   

�​ Hysbysu dinasyddion ar draws y rhanbarth ein bod eisiau clywed eu 

safbwyntiau a’u profiadau i hysbysu datblygiad y strategaeth.   

 (Dolen at y fideo): 
https://followfilms.smugmug.com/North-Wales-Together/Learning-Disability-Strate
gy-refresh 

Cam 3: Gweithdai Rhanbarthol 

Ym mis Tachwedd 2024, i gasglu barn amrywiaeth o fudd-ddeiliaid proffesiynol a 
dinasyddion sy’n cael cefnogaeth, hwyluswyd tri gweithdy is-ranbarthol. Roedd y 
gweithdai hyn yn canolbwyntio ar alluogi trafodaethau ar y canlynol:   

●​ Beth hoffech chi ei gael allan o’r Strategaeth Anableddau Dysgu Rhanbarthol?  
●​ A yw hyn yn bwysig i wasanaethau proffesiynol?  
●​ A yw hyn yn bwysig i bobl gydag anableddau dysgu?   
●​ Beth sy’n bwysig i bobl ag anableddau dysgu?  

Roedd presenoldeb yn y gweithdai fel a ganlyn:   

●​ Gweithdy Gwynedd ac Ynys Môn: 65 yn bresennol (38 ymarferwr, 20 
darparwr a 7 defnyddiwr gwasanaeth)  

●​ Gweithdy Conwy a Sir Ddinbych: 49 yn bresennol (29 ymarferwr, 8 darparwr a 
12 defnyddiwr gwasanaeth) 

●​ Gweithdy Wrecsam a Sir y Fflint: 39 yn bresennol (39 ymarferwr) 

Roedd cyfanswm presenoldeb y tri gweithdy yn cynnwys:  

●​ 106 o ymarferwyr iechyd a gofal cymdeithasol  
●​ 28 o ddarparwyr gwasanaeth   
●​ 19 o ddinasyddion  

Cam 4: Ymweliadau rhanbarthol 

Yn dilyn y trafodaethau grŵp ffocws cychwynnol, gwnaed penderfyniad i ymgymryd â 
gwaith pellach ar ddechrau 2025 i ymweld â gwasanaethau, lleoliadau darparwyr a 
dinasyddion ledled y rhanbarth.  Nod yr ymweliadau rhanbarthol oedd casglu cynifer o 
leisiau â phosibl i hysbysu’r strategaeth.  

Yn ystod y cam hwn o ddatblygu’r strategaeth, siaradwyd gyda thros 300 o bobl 
gydag anableddau dysgu, aelodau teulu a staff cefnogi i gasglu eu barn a’u profiadau 
i siapio blaenoriaethau’r strategaeth.   

Mae’r tabl isod yn darparu crynodeb o’r gwasanaethau a’r grwpiau yr ymwelwyd â 
nhw 

Gwasanaeth  Lleoliad 
Cyfarfodydd ehedwyr rhanbarthol   Wyneb yn wyneb ac ar-lein, aelodau gogledd 

Cymru   
Bryn Euryn Conwy 

 

https://followfilms.smugmug.com/North-Wales-Together/Learning-Disability-Strategy-refresh
https://followfilms.smugmug.com/North-Wales-Together/Learning-Disability-Strategy-refresh
https://followfilms.smugmug.com/North-Wales-Together/Learning-Disability-Strategy-refresh


 
Gwasanaeth Dydd a Seibiant Bron y 
Nant  

Conwy 

Canolfan Marl Conwy 
Antur Waunfawr  Gwynedd  
Canolfan y Gwystl Gwynedd  
Menter Fachwen  Gwynedd  
Aelodau hunan-eiriolaeth Tea At 
Three  

Gwynedd 

Clocktower Sir y Fflint 
HFT, Hwb Cyfle a Hwb Dyffryn  Sir y Fflint  
Gors Felen  Ynys Môn 
Canolfan Addysg y Bont Ynys Môn 
Mencap Môn Ynys Môn 
Clwb Ieuenctid  Ynys Môn 
Hwb Lles Wrecsam: Grŵp Safonau 
Gwasanaethau Wrecsam  

Wrecsam  

 

Yn ogystal â’r camau a amlinellwyd uchod, lansiwyd cyfnod ymgynghori ym mis Awst 
2025 i gasglu adborth ar y strategaeth ddrafft, y ffeithlun crynodeb a’r fersiwn hawdd 
ei ddarllen. 

Y cam terfynol fydd gweithredu’r strategaeth.  Bydd Grŵp Partneriaeth Anableddau 
Dysgu Gogledd Cymru yn gweithredu’r strategaeth mewn partneriaeth â phobl ag 
anableddau dysgu, eu teuluoedd, a sefydliadau sy’n darparu gofal a chefnogaeth.  

5.2 Partneriaid Allweddol  
Mae sawl partner wedi cydweithio i ddatblygu’r strategaeth hon.  Mae’r rhain yn 
cynnwys:  

 Gogledd Cymru Gyda’n Gilydd: Mae Gogledd Cymru Gyda’n Gilydd yn rhaglen 
drawsnewid sy’n gwasanaethu’r gymuned anableddau dysgu yng ngogledd Cymru.  
Mae’r tîm wedi cefnogi’r rhanbarth i gyflawni’r strategaeth anableddau dysgu ers 
2019.  

Grŵp Partneriaeth Anableddau Dysgu Gogledd Cymru:  Mae’r bartneriaeth yn 
cynnwys rheolwyr gwasanaethau anableddau dysgu’r chwe awdurdod lleol, uwch 
reolwyr BIPBC, rhieni, gofalwyr a dinasyddion gydag anableddau dysgu.  Cefnogir y 
partneriaid gan Dîm Rhanbarthol Gogledd Cymru Gyda’n Gilydd.  

Bwrdd Rhaglen Drawsnewid Anableddau Dysgu Gogledd Cymru: Mae’r Bwrdd 
Rhaglen yn chwarae rôl hollbwysig wrth gefnogi chwe awdurdod lleol y gogledd a 
Bwrdd Iechyd Prifysgol Betsi Cadwaladr. Eu rôl yw goruchwylio darpariaeth y rhaglen 
drawsnewid.  Mae’r Bwrdd yn gyfrifol am gynllunio a monitro gweithgareddau’r tîm 
rhaglen ar ran Grŵp Partneriaeth Anableddau Dysgu Gogledd Cymru a’r Bwrdd 
Partneriaeth Rhanbarthol.  Mae tîm rhanbarthol Gogledd Cymru Gyda’n Gilydd yn 
adrodd yn uniongyrchol i’r Bwrdd Rhaglen.   

 



 
Ehedwyr Gogledd Cymru: Drwy gydol datblygiad y strategaeth mae ymgysylltu 
rheolaidd wedi bod â Grŵp Ehedwyr Gogledd Cymru. Dyma grwp hunan-eiriolaeth 
Gogledd Cymru a ariennir gan Grŵp Partneriaeth Anableddau Dysgu ac a gefnogir gan 
Cyswllt Conwy.  

●​ Gweler Atodiad 2 i gael rhagor o fanylion am y rhai fu’n cyfranogi, gan gynnwys 
y Bwrdd Rhaglen.  

 



 

 6. Yr hyn ddywedodd pobl 
wrthym 
6.1 Cam 1: Trafodaethau grŵp ffocws: yr hyn ddywedodd 
pobl wrthym (Themâu allweddol)  
Yn y trafodaethau grŵp ffocws, trafodwyd bob thema a amlygwyd yn y strategaeth 
wreiddiol yn gyson ble bo’n berthnasol i’r strategaeth newydd. Ar y cyfan, credir bod y 
strategaeth wreiddiol wedi’i datblygu mewn ffordd gadarn a manwl.  O ganlyniad i 
hyn, mae’r meysydd blaenoriaeth yn dal yn berthnasol oherwydd yr angen am 
gynllunio hirdymor ar gyfer datblygu gwasanaethau anableddau dysgu.   

Yn dilyn dadansoddi trawsgrifiadau'r cyfarfodydd a hwyluswyd, nodwyd y themâu 
allweddol canlynol.  

❖​ Cyrraedd potensial: Hyrwyddo cynnydd   

❖​ Llety  

❖​ Darpariaeth camu i fyny a chamu i lawr  

❖​ Datblygu cyflogaeth, dysgu gydol oes a chyfleoedd dydd   

❖​ Pobl ag anableddau dysgu dwys a lluosog  

❖​ Hunan-eiriolaeth  

❖​ Plant a Phobl Ifanc   

❖​ Dull oes a lles 

Thema allweddol yn yr holl sgyrsiau oedd ansawdd ac effaith y gefnogaeth a 
ddarperir gan Gogledd Cymru Gyda’n Gilydd i fwrw ymlaen â’r rhaglen drawsnewid.  

Mae’r adnodd ychwanegol hwn yn cael ei weld fel rhywbeth gwerthfawr ac 
angenrheidiol i gyflawni gwaith trawsnewid hirdymor ystyrlon, ac ni fyddai staff rheng 
flaen gwasanaethau iechyd a gofal cymdeithasol wedi llwyddo i wneud hyn fel rhan 
o’u ‘gwaith bob dydd’.   

Mae’r bartneriaeth yn cefnogi dull sy’n hyrwyddo a datblygu’r strategaeth yn barhaus.   

I grynhoi, mae ffocws y strategaeth wreiddiol yn dal yn berthnasol, gydag 
argymhelliad y dylai’r strategaeth newydd ganolbwyntio ar ddilyniant a datblygiad y 
pecynnau gwaith presennol gan ganolbwyntio ar gynllunio ar gyfer y dyfodol.   Y 
neges gyffredinol oedd pwysigrwydd annog pobl ag anableddau dysgu i gyrraedd eu 
potensial drwy ganolbwyntio ar feithrin dyheadau. Dylid cynnal rolau clir, 

 



 
cynrychiolaeth ac atebolrwydd ar draws y Bwrdd Partneriaeth, y Bwrdd Rhaglen, a 
grwpiau darparu, gyda mecanweithiau yn eu lle i rannu dysgu, adolygu effaith, ac 
addasu blaenoriaethau dros amser.  

●​ I gael rhagor o fanylion gweler atodiad 3: yr hyn ddywedodd pobl wrthym (cam 
1 - trafodaeth grŵp ffocws)  

6.2 Cam 2: Holiaduron - crynodeb o’r hyn ddywedodd pobl 
wrthym  
Roedd yr holiadur ar agor o fis Medi 2024 tan fis Chwefror 2025.   

▪​ Cafwyd 39 ymateb i’r holiadur safonol.  

▪​ Cafwyd 25 ymateb i’r holiadur hawdd ei ddarllen.   

▪​ Felly atebwyd yr holiadur gan 64 o unigolion.   

▪​ Ar gyfer yr holiadur hawdd ei ddarllen, bu i 67% o’r ymatebwyr gwblhau’r 

holiadur heb gefnogaeth.  

▪​ Roedd 33% (wyth o bobl) wedi derbyn cefnogaeth i gwblhau’r holiadur, pump 

gan rieni / gofalwyr a 3 gan wasanaethau proffesiynol.   

Mae dadansoddiad o’r holiadur safonol yn dangos bod y rhan fwyaf o feysydd y 
strategaeth wreiddiol yn dal yn berthnasol.   

Cafwyd 35 ateb i’r cwestiwn hwn, ac mae’r canlyniadau wedi’u crynhoi yn Siart Cylch 
1:  

 

Mae’r sylwadau ychwanegol gan yr ymatebwyr yn awgrymu bod angen datblygu’r 
meysydd newydd canlynol:  

✔​ Cefnogaeth gydag ymddygiad sy’n peri pryder  

 



 

✔​ Canolbwyntio ar gynnydd  

✔​ Y blynyddoedd cynnar 

✔​ Iechyd (ochr yn ochr â phlant a phobl ifanc) 

Mewn ymateb i’r cwestiwn a ddylid cynnwys meysydd blaenoriaeth eraill yn y 
strategaeth newydd, nodwyd y blaenoriaethau canlynol yn yr ymatebion:  

✔​ Mwy o Egwyliau Byr (seibiant)   

✔​ Cefnogaeth gydol oes neu hyd oes   

✔​ Cefnogi cynllunio a datblygu llety hirdymor  

✔​ Mynediad at ofal iechyd / gwasanaethau iechyd meddwl 

✔​ Cefnogaeth sy’n deall dementia 

✔​ Gwaith ataliol yn y gymuned 

✔​ Cefnogaeth i ofalwyr  

✔​ Cludiant a budd-daliadau cludiant  

✔​ Ymyrraeth gynnar ar gyfer rhieni / gofalwyr (gweler atodiad 3 am ragor o 

fanylion)  

✔​ Sgiliau byw’n annibynnol yn y gymuned, gyda ffocws penodol ar unigolion 

15-19 oed. 

✔​ Ymgysylltiad teg ar draws ardaloedd daearyddol a chymunedau o ddiddordeb 

er enghraifft, gofalwyr ifanc, a’r rhai sy’n byw mewn ardaloedd gwledig.  

Roedd ymateb cyffredinol y dylai blaenoriaethau fod yn benodol a chyraeddadwy.  
Cafwyd naw ymateb yn nodi nad oedd angen ychwanegu unrhyw beth arall.  

Pan ofynnwyd ‘Beth sy’n bwysig i bobl ag anableddau dysgu rŵan?’ cafwyd 
amrywiaeth eang o ymatebion.  Am restr lawn, cyfeiriwch at Atodiad 3. Isod ceir 
crynodeb o rai o’r pethau a nodwyd dro ar ôl tro:  

✔​ Tai - cartref diogel a chyfforddus o’u dewis  

✔​ Gwaith - canfod cyfleoedd gwaith â thâl 

✔​ Ffrindiau a theulu  

 



 

✔​ Cymuned - mynediad at glybiau, grwpiau, cymdeithasu, cael eu derbyn, 

diogelwch, cyfleoedd ystyrlon gyda chefnogaeth ac addasiadau priodol i 
hwyluso gwir gynhwysiant.  

✔​ Annibyniaeth - mae eu llais yn cael ei glywed, hawliau cydraddoldeb, rheolaeth 

dros benderfyniadau, cyfle i dyfu a datblygu, mynediad at dechnoleg i wella 
annibyniaeth, cynhwysiant ariannol  

✔​ Cefnogaeth - bod anghenion yn cael eu deall, staff hyfforddedig cymwys, 

cefnogaeth sy’n canolbwyntio ar yr unigolyn gyda’r gwerthoedd cywir a heb 
rwystrau yn eu lle.  

✔​ Iechyd - mynediad at gymorth iechyd arbenigol  

✔​ Addysg - llwybrau priodol i’r dyfodol  

✔​ Mwy o leoliadau ar gyfer pobl ag anghenion cymhleth  

‘Beth fydd yn bwysig i bobl ag anableddau dysgu yn y dyfodol?’ cafwyd amrywiaeth 
eang o ymatebion.  Am restr lawn, cyfeiriwch at Atodiad 3. Isod ceir crynodeb o rai o’r 
pethau a nodwyd dro ar ôl tro:  

✔​ Tai 

✔​ Llwybrau i waith am dâl  

✔​ Cynhwysiant, gyda chefnogaeth cynhwysiant digidol, newid agweddau, 

cyfeillgarwch a theimlo’n ddiogel  

✔​ Mynediad at ofal a chefnogaeth dda, gan gynnwys timau gofal iechyd ac 

amlddisgyblaethol  

✔​ Cyfleoedd dysgu gydol oes 

✔​ Annibyniaeth, hawliau, dewis a rheolaeth (gyda chyfathrebu a gwybodaeth i 

gefnogi hyn).  

 “Hoffwn i normaleiddio cymunedau sy’n amrywiol a chefnogol, lle mae pobl 
gydag anableddau dysgu a’u teuluoedd yn cael eu croesawu a’u cynnwys”.   

Mae’r holiadur hawdd ei ddarllen a sgôr y blaenoriaethau, wedi amlygu’r themâu 
allweddol y dylid eu cynnwys yn y strategaeth newydd, gyda hunan-eiriolaeth fel y 
flaenoriaeth gyntaf gyda’r ganran uchaf o ymatebion ‘pwysig iawn’:   

Blaenoriaeth 1: Hunan-eiriolaeth (91% pwysig iawn neu eithaf pwysig)  

Blaenoriaeth 2: Tai/Cartref (91% pwysig iawn neu eithaf pwysig) 

Blaenoriaeth 3: Cyflogaeth (91% pwysig iawn neu eithaf pwysig) 

 



 
Blaenoriaeth 4: Iechyd (90% pwysig iawn neu eithaf pwysig) 

Blaenoriaeth 5: Addysg (76% pwysig iawn neu eithaf pwysig) 

Mae’r graffiau yn atodiad 3 yn crynhoi’r canfyddiadau, gan ddangos y blaenoriaethau 
a awgrymwyd ar gyfer y strategaeth newydd ac yn dangos bod y themâu allweddol o’r 
strategaeth flaenorol yn parhau i fod yn flaenoriaeth.  I gael rhagor o fanylion gweler 
atodiad 4: yr hyn ddywedodd pobl wrthym (cam 2 - holiaduron) 

6.3 Cam 3: gweithdai - crynodeb o’r hyn ddywedodd pobl 
wrthym  
Drwy gydol y trafodaethau, roedd sawl pwnc trafod yn codi dro ar ôl tro, gyda’r 
is-bennawd allweddol yn canolbwyntio ar gadw pobl wrth wraidd gwasanaethau.   

 “Pobl sy’n ganolog!” 

 “Gall pobl ddod yn ystadegau; ac mae cyfyngiadau cyllidebol yn gwaethygu 
pethau” 

 Dylem anelu at:  “Ehangu dyheadau a disgwyliadau, ac yna darparu cefnogaeth 
iechyd a gofal cymdeithasol integredig i wireddu’r dyheadau!”. 

Yn y trafodaethau gweithdy ar draws y rhanbarth, nodwyd themâu, egwyddorion a 
blaenoriaethau a oedd yn codi dro ar ôl tro.  Mae’r rhain wedi’u rhestru isod.   

❖​ Cyrraedd potensial: Dylai bod hyrwyddo annibyniaeth yn ethos popeth a 

wnawn 

❖​ Llais, dewis a rheolaeth: Pobl sy’n derbyn cefnogaeth yn cael eu cefnogi a’u 

grymuso i wneud penderfyniadau ar sail gwybodaeth a dylent fod yn 
ymwybodol o’u hawliau.  

❖​ Atal ac Ymyrraeth Gynnar: Datblygu cefnogaeth ataliol ac ymyrraeth gynnar 

gydol oes ar gyfer pobl ag anableddau. 

❖​ Mynediad at Gludiant: Derbyn mynediad at gludiant fforddiadwy i wella 

annibyniaeth a hyrwyddo mynediad at leoedd a phobl yn y gymuned.  

❖​ Lles: Gwella canlyniadau lles pobl ag anableddau dysgu, yn cynnwys 

canolbwyntio ar ddiet, ymarfer corff a ffyrdd o fyw iach. 

❖​ Plant a Phobl Ifanc: Dewis ehangach o egwyliau byr (seibiant) yn enwedig ar 

gyfer plant a phobl ifanc gydag anghenion cymhleth.  Mwy o ddewisiadau (a 
gwybodaeth) addysg bellach  

❖​ Cymorth i Bontio: O 14 oed, gyda chanolbwynt ar hyrwyddo nodau addysgol ac 

uchelgeisiau, dewisiadau cyflogaeth a chanlyniadau lles, yn seiliedig ar ddewis 
ac anghenion.  

 



 

❖​ Hyrwyddo perthnasoedd cadarnhaol: cefnogi cyfleoedd i roi cynnig ar 

brofiadau newydd, i gymdeithasu a datblygu cyfeillgarwch a chael 
perthnasoedd agos.  Cymryd risg cadarnhaol.  

❖​ Pobl ag Anableddau Dysgu Dwys a Lluosog: Dealltwriaeth drylwyr o ‘beth 

sy’n bwysig’ i bobl, i godi dyheadau a gwella canlyniadau lles, gwneud 
penderfyniadau cadarnhaol.   

❖​ Cyflogaeth: Cael dewis a chyfle i gael swydd. Datblygu cyfleoedd dysgu gydol 

oes i gefnogi cynnydd i symud ymlaen i gyflogaeth â thâl addas.   

❖​ Cael Cartref:  Gwella dewisiadau tai tecach, gan ganolbwyntio ar hyblygrwydd 

ac annibyniaeth a chefnogaeth mewn modd priodol ac amserol, er mwyn atal 
lleoliadau rhag methu.  

❖​ Gweithlu: Iechyd a Gofal Cymdeithasol yn gweithio mewn partneriaeth gan 

ganolbwyntio ar werthoedd, asedau a dull sy’n canolbwyntio ar yr unigolyn, yn 
seiliedig ar gefnogaeth ymddygiad cadarnhaol a gweithredol.   

❖​ Comisiynu: atgyfnerthu trefniadau comisiynu ar draws Iechyd a Gofal 

Cymdeithasol, a chanolbwyntio ar weledigaeth ac amcanion dull ‘Mwy na 
Darparwr’.  

❖​ Tegwch a chysondeb ar draws y gwasanaethau: Darpariaeth gwasanaethau 

teg ar draws y rhanbarth, yn seiliedig ar werthoedd a rennir, gan gysylltu â 
blaenoriaethau lleol hefyd. canolbwyntio ar gryfderau pobl.   

●​ I gael rhagor o fanylion gweler atodiad 5: yr hyn ddywedodd pobl wrthym (cam 
3 - gweithdai) 

6.4 Cam 4: ymweliadau rhanbarthol - crynodeb o’r hyn 
ddywedodd pobl wrthym 
Roedd yr ymweliadau rhanbarthol yn tynnu sylw at nifer o bethau yr oedd pobl yn 
teimlo eu bod yn bwysig.  Mae’r adborth wedi’i rannu yn ôl themâu, ei grynhoi a’i 
restru isod.  

�​ Hunan-eiriolaeth: Amlygwyd pwysigrwydd hunan-eiriolaeth a chael pobl sy’n 

gwrando arnoch. Disgrifiwyd hunan-eiriolaeth fel rhywbeth sy’n ganolog i les 
ac annibyniaeth.  

�​ Cludiant: Mae mynediad at gludiant dibynadwy, hygyrch a rhesymol wedi’i nodi 

fel rhywbeth pwysig i bobl gydag anableddau dysgu a’u teuluoedd.  

�​ Teimlo’n ddiogel a chael cefnogaeth:  Nododd pobl eu bod eisiau teimlo’n 

ddiogel yn eu cymunedau lleol, a’u bod wedi’u cysylltu.  

 



 

�​ Gweithgareddau cymunedol a hamdden adeiladol:  Nododd pobl eu bod yn 

gwerthfawrogi gweithgareddau a gallu aros allan yn hwyr. Nodwyd bod angen 
cydbwyso gweithgareddau unigryw, arbenigol a chyffredinol / cymunedol.  
Roedd cael mynediad at gyfeillgarwch, gweithgareddau, diddordebau yn 
bwysig. 

�​ Hyrwyddo’r hawl i gael perthnasoedd:  Dywedodd pobl eu bod eisiau’r cyfle i 

gael ‘bywyd carwriaethol’.  Roedd perthnasoedd agos a chefnogaeth cyfeillion 
yn cael eu hystyried fel rhywbeth cadarnhaol.   

�​ Cyflogaeth, dysgu gydol oes a chyfleoedd datblygu personol: Nododd pobl y 

pwysigrwydd o ddysgu sgiliau bywyd / ymarferol yn yr ysgol ac ar ôl gadael 
addysg, ynghyd â chael mynediad at ddewisiadau cyflogaeth amrywiol a 
chyfoes.   

�​ Pobl ag anableddau dysgu dwys a lluosog: Roedd y weledigaeth a rannwyd 

yn un o hyrwyddo dull sy’n canolbwyntio ar yr unigolyn i ddatblygu 
gwasanaethau anableddau dysgu dwys a lluosog.  

�​ Dewisiadau seibiant:  Amlygodd gofalwyr a theuluoedd fod bwlch yn y 

ddarpariaeth seibiant ar gyfer plant a phobl ifanc yng ngogledd Cymru.  

�​ Gwiriadau Iechyd: Tynnwyd sylw at waith cadarnhaol yn ymwneud â 

gwiriadau iechyd.  Roedd brwdfrydedd ac ymrwymiad i barhau i ddatblygu’r 
gwaith hwn ar draws y gogledd.  

●​ I weld manylion llawn y themâu a nodwyd yn yr adborth o’r ymweliadau 
rhanbarthol ewch i atodiad 6: yr hyn ddywedodd pobl wrthym (cam 4 - 
ymweliadau lleol)  

 

 7. Yr ymatebion arfaethedig i’r hyn 
ddywedodd pobl wrthym - 
Newidiadau a blaenoriaethau 
allweddol  
 7.1 Newidiadau Allweddol 
Mae’r strategaeth hon yn uno gwaith sydd eisoes ar y gweill, ochr yn ochr â meysydd 
sydd angen eu datblygu ymhellach dros y ddeng mlynedd nesaf.  Mae sawl 
blaenoriaeth a nodir yn y ddogfen hon yn cynrychioli ffrydiau gwaith rhanbarthol 
parhaus, tra bo eraill yn nodi meysydd canolbwynt newydd neu estynedig.  

 



 
Pan fydd gweithgaredd eisoes ar y gweill (er enghraifft cyflogaeth â chefnogaeth, 
gofal a alluogir gan dechnoleg, a chynllunio llety â chymorth), mae’r strategaeth hon 
yn cadarnhau bod angen parhau â’r ddarpariaeth, dysgu ac ehangu.  Lle bydd bylchau, 
mae’r strategaeth yn nodi cyfeiriad ar gyfer y dyfodol a chyfrifoldeb a rennir ar gyfer 
datblygu. 

Ar ôl dadansoddi’r data a gasglwyd, yr ethos ar gyfer y strategaeth newydd yw gwella 
cefnogaeth a chyfleoedd er mwyn galluogi pawb i gyflawni eu potensial unigol, drwy 
systemau cyfannol cyfan a dull oes.   

Mae’r strategaeth newydd yn ategu at gryfderau strategaeth 2018-2023 gan ymateb 
i bwysau, tystiolaeth ac adborth newydd gan bobl gydag anableddau dysgu, 
teuluoedd, a phartneriaid ar draws Gogledd Cymru.  

Mae’r newidiadau allweddol wedi’u nodi isod.  
•Mwy o bwyslais ar gyrraedd potensial: Mae’r strategaeth newydd yn rhoi mwy o 
bwyslais ar ddyheadau, cynnydd, a chefnogaeth gadarnhaol a gweithredol.  Mae 
newid gan symud oddi wrth ddulliau sy’n seiliedig ar gynnal  tuag at alluogi pobl i 
ddatblygu sgiliau, hyder, annibyniaeth a chyfleoedd bywyd.  

• Mwy o bwyslais ar lais, dewis a hunan-eiriolaeth: Mae hunan-eiriolaeth mewn 
gwell sefyllfa fel egwyddor a blaenoriaeth graidd.  Mae’r strategaeth yn atgyfnerthu 
ymrwymiadau i wybodaeth hygyrch, cefnogaeth i wneud penderfyniadau, a rhoi llais i 
bobl nas clywir yn aml, gan gynnwys pobl gydag anableddau dwys a lluosog, a phobl 
yn byw mewn lleoliadau gwledig neu sefydliadol.  

•Canolbwyntio mwy ar atal ac ymyrraeth gynnar: Mae atal ac ymyrraeth gynnar 
wedi’i ymgorffori ymhellach ar draws yr holl flaenoriaethau.  Mae hyn yn cynnwys 
cysylltiadau cryfach gyda chefnogaeth yn y gymuned, cymorth cynnar ar gyfer plant a 
theuluoedd, a lleihau’r achosion sy’n arwain at argyfwng, cyfyngu, neu gefnogaeth 
cost uchel.  

• Dull oes estynedig: Mae’r strategaeth yn mabwysiadu safbwynt dull oes cliriach, 
gyda mwy o ganolbwyntio ar:  

�​ blant a phobl ifanc 

�​ pontio o’r ysgol i fod yn oedolyn  

�​ gofalwyr yn heneiddio a chynllunio ar gyfer y dyfodol  

�​ Mae pontio’n faes blaenoriaeth yn hytrach na phroses unigol.  

• Mwy o bwyslais ar les a theimlo’n ddiogel: Mae lles yn cael ei atgyfnerthu fel 
canlyniad canolog, yn cynnwys lles corfforol, emosiynol a chymdeithasol.  Mae mwy o 
bwyslais ar deimlo’n ddiogel, cefnogi ymddygiad cadarnhaol, ymarfer llai cyfyngol, a 
mynd i’r afael ag agweddau cymunedol a stigma.  

• Ymateb cryfach i dai â chymorth a phwysau llety: Mae’r strategaeth newydd yn 
pwysleisio bod angen cynllunio ar gyfer llety hirdymor, gan gynnwys byw â chymorth, 

 



 
darpariaeth camu i fyny a chamu i lawr, a mynediad teg at dai.  Mae mwy o bwyslais 
ar sefydlogrwydd, dewis a’r hawl i gartref eu hunain.  

• Mwy o sylw i gludiant a mynediad i’r gymuned : Mae cludiant yn cael ei nodi fel 
galluogwr allweddol ar gyfer annibyniaeth, bywyd cymdeithasol, addysg a 
chyflogaeth.  Mae’r strategaeth yn cydnabod cludiant fel rhwystr parhaus, yn enwedig 
mewn ardaloedd gwledig, ac yn ymrwymo i waith rhanbarthol parhaus ar 
ddatrysiadau.  

• Ymrwymiad clir i bobl ag anableddau dysgu dwys a lluosog: Cefnogaeth i bobl ag 
anableddau dysgu dwys a lluosog yn fwy gweladwy a phenodol.  Mae’r strategaeth yn 
ymrwymo i wella dealltwriaeth o anghenion pobl sy’n byw gydag anableddau dwys a 
lluosog, gan ddatblygu llwybrau priodol, ac atgyfnerthu eiriolaeth a chynhwysiant.  

• Mwy o bwyslais penodol ar ddysgu gydol oes, cyflogaeth a chyfleoedd dydd 
ystyrlon : Mae’r strategaeth yn atgyfnerthu disgwyliadau o ran mynediad at ddysgu 
gydol oes, cyflogaeth â chefnogaeth, a gweithgareddau ystyrlon.  Mae’n rhoi mwy o 
bwyslais ar gynnydd, datblygu sgiliau, a chydbwyso uchelgais gyda chefnogaeth 
briodol.  

• Dulliau cryfach o fesur darpariaeth, llywodraethu ac effaith:  Mae’r strategaeth 
newydd yn cyflwyno fframwaith cliriach ar gyfer darparu, monitro ac atebolrwydd.  
Mae’n ymrwymo i gynlluniau gweithredu sydd wedi’u cyd-gynhyrchu, dangosyddion a 
rennir, ac adolygiad rheolaidd i sicrhau bod y strategaeth yn arwain at newid 
gwirioneddol y gellir ei fesur.  

7.2 Blaenoriaethau allweddol  
Mae dadansoddiad o’r data, safbwyntiau a phrofiadau a gasglwyd wrth ddatblygu’r 
strategaeth hon, yn nodi y dylai’r blaenoriaethau allweddol ar gyfer y 10 mlynedd 
nesaf fod fel a ganlyn:  

 1. Cyrraedd potensial: Hyrwyddo dilyniant a chefnogaeth gadarnhaol a 
gweithredol 

 2. Teimlo’n ddiogel a chael cefnogaeth 

 3. Dull oes a lles 

 4. Atal ac Ymyrraeth Gynnar 

 5. Llais, dewis, rheolaeth: Hyrwyddo Hunan-eiriolaeth 

 6. Plant a Phobl Ifanc  

 7. Cymorth i Bontio 

 8. Mynediad at Gludiant  

 



 

 9. Hyrwyddo Perthnasoedd Cadarnhaol 

 10. Gweithgareddau cymunedol a hamdden adeiladol 

 11. Hyrwyddo cefnogaeth i bobl ag anableddau dysgu dwys a lluosog 

 12. Cyflogaeth, dysgu gydol oes a chyfleoedd dydd  

 13. Cael Cartref 

 14. Gweithlu 

 15. Comisiynu 

 

 8. Amcanion ar gyfer y 
blaenoriaethau 
 



 
Isod ceir amlinelliad o’r nodau ac amcanion disgwyliedig mewn perthynas â phob un 
o’r blaenoriaethau-   

 1 Cyrraedd Potensial 
Amcanion: 

●​ Hyrwyddo agweddau a gwerthoedd ar ethos cefnogaeth gadarnhaol a 
gweithredol fel sbardun allweddol i gefnogi pobl i gyrraedd eu potensial.  

●​ Sicrhau bod pobl yn cael eu hysbrydoli i gyrraedd eu potensial, bydd pobl ag 
anableddau dysgu yn cael eu cefnogi i reoli eu bywydau drwy gael yr un 
cyfleoedd â phawb arall.   

●​ Darparu cefnogaeth mewn ffordd sy’n seiliedig ar werth a chymryd risgiau’n 
gadarnhaol.   

●​ Siapio agweddau cymunedol gan gynnwys codi ymwybyddiaeth a mynd i’r afael 
â stereoteipio pobl ag anableddau dysgu.   

2: Teimlo’n ddiogel a chael cefnogaeth 
Amcanion: 

●​ Gall cymhelliant parhaus o ran recriwtio ar sail gwerthoedd adeiladu ar yr 
adborth cadarnhaol ar ansawdd a natur y gefnogaeth.  

●​ Dylai bod llythyrau apwyntiadau iechyd a gofal cymdeithasol yn cael eu darparu 
ar ffurf hygyrch a hawdd eu deall. Bydd hynny’n caniatáu i bobl gaffael eu 
gwybodaeth yn annibynnol a deall y broses i archebu apwyntiadau iechyd.   

●​ Mynd i’r afael ag agweddau cymunedol, dealltwriaeth a’r stigma sy’n 
gysylltiedig ag anableddau dysgu.  Gall cysylltiadau cymunedol trugarog 
rymuso pobl ag anableddau dysgu mewn ffordd gadarnhaol. Mae creu teimlad 
o gymuned yn bwysig, wyneb yn wyneb ac ar-lein.  

3: Dull oes a lles 
Amcanion: 

●​ Ysgogi dull gofal a chefnogaeth ‘maint cywir’  
●​ Cefnogi anghenion lles cyfannol defnyddwyr gwasanaeth  
●​ Gwella canlyniadau lles pobl ag anableddau dysgu, yn cynnwys canolbwyntio ar 

ddiet, ymarfer corff a ffyrdd o fyw iach.  
●​ Hyrwyddo cefnogaeth weithredol, cefnogi ymddygiad yn gadarnhaol a 

defnyddio’r opsiynau lleiaf cyfyngol.   
●​ Parhau â’r gwaith cadarnhaol i ddatblygu ffocws ar hyrwyddo gwiriadau iechyd 

rheolaidd a hygyrch.   
●​ Hyrwyddo a mesur lles corfforol a meddyliol drwy fframwaith mesur 

canlyniadau a rennir.   

4: Atal ac Ymyrraeth Gynnar 

 



 
Amcanion: 

●​ Hyrwyddo cefnogaeth ataliol ac ymyrraeth gynnar gydol oes ar gyfer pobl ag 
anableddau.  

●​ Sefydlu gwasanaethau yn seiliedig ar anghenion lleol a rhanbarthol a data 
poblogaeth, i siapio a gwella setiau data lleol a rhanbarthol i ddylanwadu ar 
gynllunio sy’n seiliedig ar dystiolaeth.   

●​ Hyrwyddo cefnogaeth dechnolegol i wella cynhwysiant digidol pobl ag 
anableddau dysgu   

●​ Bydd hyrwyddo galluogi, gwasanaethau a chefnogaeth gymunedol a chynnig 
amrywiaeth o weithgareddau hefyd yn flaenoriaeth.   

5: Llais, dewis, rheolaeth: Hyrwyddo Hunan-eiriolaeth 
Amcanion: 

●​ Datblygu a hyrwyddo hunan-eiriolaeth ar draws y rhanbarth.  Mae gan ofalwyr 
di-dâl fynediad at wasanaethau eiriolaeth eisoes mewn rhai ardaloedd dan 
Ddeddf Gofal Cymdeithasol a Llesiant (Cymru), ac mae’r strategaeth hon yn 
cefnogi mynediad cyson ac ymwybyddiaeth ar draws y rhanbarth.  

●​ Sicrhau bod dinasyddion a gefnogir yn cael eu cefnogi a’u grymuso i wneud 
dewisiadau gwybodus, yn cynnwys cael llais o ran beth maen nhw’n hoffi, ddim 
yn hoffi a’u lles. 

●​ Cynnig llais, dewis a rheolaeth drwy newid yr iaith a ddefnyddir.  
●​ Bydd rhoi llais i’r unigolion nas clywir yn aml yn flaenoriaeth e.e. pobl gydag 

anableddau dysgu mewn gwasanaethau cleifion mewnol neu unigolion 
di-eiriau.  Bydd gwybodaeth hawdd ei deall, cymorthyddion cyfathrebu ac 
ymwybyddiaeth synhwyraidd yn cael eu cynnig i deilwra’r cyfathrebu i 
anghenion unigol.   

●​ Mynd i’r afael â’r rhwystrau y mae pobl sy’n byw mewn ardaloedd daearyddol 
gwledig yn eu hwynebu, gan eu bod yn aml yn teimlo’n ynysig, er enghraifft, 
drwy heriau gyda chludiant a threfniadau teithio.   

●​ Sicrhau bod hunan-eiriolaeth ac eiriolaeth annibynnol i bawb sy’n cael 
cefnogaeth yn cael ei ddatblygu a’i hyrwyddo.    

●​ Hyrwyddo cyd-gynhyrchu ar draws yr holl ffrydiau gwaith trawsnewid.   

6: Plant a Phobl Ifanc 
Amcanion: 

●​ Seibiant a chymorth teuluol:  Datblygu gofal seibiant i blant a phobl ifanc 
gydag anghenion cymhleth ar draws y rhanbarth, gyda dewislen glir o 
ddewisiadau seibiant ar draws cyfnod oes. Bydd hyn yn cynnwys canolbwynt 
cryfach ar ymyrraeth gynnar a chefnogaeth yn y gymuned ochr yn ochr â 
seibiant, i gefnogi teuluoedd cyn i anghenion waethygu, magu hyder a sgiliau, 
a lleihau’r risg o argyfwng neu ofal heb ei drefnu.  

●​ Cefnogaeth hygyrch a hyblyg:  Bydd gwasanaethau’n cael eu datblygu i 
adlewyrchu gwirioneddau bywyd teuluol, gan gynnwys gwell mynediad y tu 

 



 
hwnt i oriau gwaith arferol, ystyried rhwystrau ardaloedd gwledig a chludiant, 
ac aliniad agosach rhwng seibiant, cefnogaeth ataliol a darpariaeth gymunedol 
ehangach.  

●​ Addysg a datblygu sgiliau:  Dewisiadau addysg bellach yn cael eu datblygu a’u 
hyrwyddo, gan ganolbwyntio ar sgiliau ymarferol a sgiliau bywyd fel cyllidebu, 
byw’n annibynnol a pharatoi ar gyfer bod yn oedolyn.  Bydd hyn yn cefnogi 
cyfnodau pontio llyfn, mwy o annibyniaeth a gwella canlyniadau lles hirdymor.  

7: Cymorth i Bontio  
Amcanion: 

●​ Sefydlu llwybr pontio ar draws oes defnyddwyr gwasanaeth a gofalwyr di-dâl  
●​ Bydd y gefnogaeth yn ystod cyfnodau pontio yn cael ei hysbysu gan lasbrint 

rhanbarthol sy’n canolbwyntio ar safonau arfer da arloesol, sicrhau gwerth a 
gwasanaeth llyfn ar draws bywyd unigolion.   

●​ Bydd cymorth pontio yn cael ei ddatblygu’n gadarn o 14 oed, gan ganolbwyntio 
ar hyrwyddo nodau a dyheadau addysgol, dewisiadau cyflogaeth a 
chanlyniadau lles i sefydlu llwybrau cynnydd unigol.   

●​ Bydd cymorth i bontio yn cael ei hysbysu gan ddewis, anghenion a llwybr 
dilyniant wedi’i gefnogi gan asesiad sgiliau sy’n hyrwyddo annibyniaeth sy’n 
canolbwyntio ar yr unigolyn.  

8: Mynediad at Gludiant 
Amcanion: 

●​ Hyrwyddo mynediad at gludiant fforddiadwy i wella annibyniaeth.   
●​ Hyrwyddo mynediad at ddarpariaeth cludiant cymunedol fforddiadwy i bobl ag 

anableddau dysgu.   
●​ Blaenoriaethu mynediad at lefydd a phobl yn y gymuned, e.e. cefnogi cludiant a 

chymdeithasu gyda’r nosau ac ar benwythnosau.   
●​ Bydd darpariaeth yn canolbwyntio ar waith partneriaeth, eiriolaeth, a 

datrysiadau lleol, gan gydnabod cyfyngiadau dylanwad rhanbarthol ar 
systemau cludiant cenedlaethol.  

9: Hyrwyddo perthnasoedd cadarnhaol 
Amcanion: 

●​ Byddwn yn gwella’r dull gan ganolbwyntio ar rymuso pobl i ddatblygu a 
dylanwadu ar eu rhyngweithiadau cymdeithasol a’u dewisiadau ffordd o fyw.  

●​ Hyrwyddo perthnasoedd cadarnhaol drwy ganolbwyntio ar berthyn, mynd i 
lefydd newydd, mynd ar wyliau, cael rhywun i wrando arnoch, mynd allan ar ôl 
5pm, cael pobl yn aros dros nos, a chymryd risgiau/gwneud camgymeriadau.   

●​ Hyrwyddo ymdeimlad o deimlo’n ddiogel, bod yn rhan o’r gymuned a chael cyfle 
i wneud dewisiadau ynghylch perthnasoedd a phrofi cariad mewn gofod 
preifat.  

 



 

10: Gweithgareddau cymunedol a hamdden adeiladol 
Amcanion: 

●​ Hyrwyddo gweithgareddau cymunedol amrywiol, yn cynnwys ymarfer corff, 
dawnsio, clwb drama, Makaton, celf a chrefft, clybiau ieuenctid, digwyddiadau 
cerddoriaeth a gigiau ac ati   

●​ Hyrwyddo mynediad hygyrch at gludiant a chefnogaeth i wella mynediad at 
amrywiaeth o weithgareddau pwrpasol, arbenigol a chyffredinol/cymunedol   

11: Hyrwyddo cefnogaeth i bobl ag anableddau dysgu 
dwys a lluosog 
Amcanion: 

●​ Gweithio i ddatblygu dealltwriaeth fanwl a chadarn o gymhlethdod cefnogi 
pobl ag anableddau dysgu dwys a lluosog.    

●​ Deall natur y gefnogaeth sydd ei hangen i hyrwyddo annibyniaeth a dewis i 
bobl ag anableddau dysgu dwys a lluosog yn ein cymunedau.   

●​ Datblygu asesiad o anghenion rhanbarthol ar gyfer pobl gydag anableddau 
dwys a lluosog.   

●​ Gwella cefnogaeth eirioli i roi llais a dealltwriaeth i anghenion amrywiol pobl 
gydag anableddau dwys a lluosog.   

●​ Hyrwyddo a datblygu darpariaeth addysgol ar gyfer pobl ifanc gydag 
anableddau dwys a lluosog.   

12: Cyflogaeth, dysgu gydol oes a chyfleoedd dydd  
Amcanion: 

●​ Bydd cyflogaeth yn cael ei hyrwyddo fel y llwybr disgwyliedig ar gyfer pobl 
gydag anableddau dysgu sy’n dymuno gweithio, gan eu cefnogi i ddatblygu 
sgiliau cynnar, addysg bellach sy’n canolbwyntio ar ganlyniadau a chefnogaeth 
cyflogaeth priodol.  

●​ Bydd gan bobl gydag anableddau dysgu wir ddewis a chyfleoedd i gymryd rhan 
mewn cyflogaeth, gan gynnwys cefnogaeth i gael mynediad at swyddi â thâl 
priodol - eu ‘swydd ddelfrydol’ - drwy wasanaethau sy’n diwallu safonau 
ansawdd cydnabyddedig, megis safonau cywirdeb enghreifftiol y Fframwaith 
Ansawdd Cyflogaeth â Chymorth.   

●​ Pan nad yw cyflogaeth yn briodol neu nad oes modd ei gyflawni ar hyn o bryd, 
bydd llwybrau amgen yn blaenoriaethu gweithgarwch ystyrlon, datblygu sgiliau 
a chynnydd, yn hytrach na darpariaeth dydd diofyn, yn unol ag anghenion a 
dymuniadau unigol.  

●​ Bydd gwasanaethau awdurdod lleol (mewnol ac allanol) sy’n darparu cyfleoedd 
dydd neu waith yn cael eu hail-fodelu i ymgorffori diwylliant o ddysgu gydol oes 
a datblygu sgiliau ar gyfer cynnydd.  Bydd cyfleoedd i wella cynhwysiant 
cymunedol yn fater o drefn ac nid yn eithriad.  

 



 

13: Cael Cartref 
Amcanion: 

●​ Ymrwymiad i siapio dewisiadau o ran ble fydd pobl ag anableddau dysgu yn 
byw yn y dyfodol.   

●​ Gwella dewisiadau tai priodol i ddiwallu anghenion unigol, gan gynnwys tai 
anghenion cyffredinol lle bo’n addas, tai â chymorth, gofal ychwanegol, a 
thenantiaethau unigol sy’n hyrwyddo annibyniaeth a sefydlogrwydd.  

●​ Darparu cefnogaeth ar amser i atal heriau a all achosi i leoliadau ddod i ben, 
drwy ddatblygu prosesau paru byw â chymorth gwell.    

14: Gweithlu 
Amcanion: 

●​ Bydd datblygu’r gweithlu yn blaenoriaethu ymarfer sy’n seiliedig ar werthoedd, 
cefnogaeth weithredol, a chreu amgylcheddau sy’n galluogi.  Bydd yr ymateb i 
ymddygiad sy’n peri pryder yn canolbwyntio ar ddealltwriaeth, tosturi a 
dealltwriaeth yn seiliedig ar drawma ar gyfer anghenion amrywiol pobl.   

●​ Mae’r strategaeth hefyd yn cydnabod heriau parhaus i recriwtio a chadw staff, 
yn enwedig o fewn gwasanaethau plant ac anghenion cymhleth, ac yn 
ymrwymo i hyrwyddo cefnogaeth anableddau dysgu fel llwybr gyrfa 
gwerthfawr a medrus.  

15: Comisiynu 
Amcanion: 

●​ Cryfhau trefniadau comisiynu ar draws y sector iechyd a gofal cymdeithasol, 
gan ganolbwyntio ar ddull ‘un cynllun gofal’ ar draws darpariaeth cefnogaeth 
iechyd a gofal cymdeithasol.  Mae hyn yn golygu symud oddi wrth gynllunio ar 
wahân dan arweiniad gwasanaeth tuag at gynllun gofal unedig sengl ar gyfer 
pob person gyda nodau a chanlyniadau a rennir.  

●​ Bydd cymhelliant i ganolbwyntio ar ddatblygu gwasanaethau gyda 
gweledigaeth a nod y dull ‘Mwy na Darparwr’.  Mae hyn yn newid rôl darparwyr 
y tu hwnt i ddarparu tasgau wedi’u comisiynu, gan annog darparwyr i fod yn 
hyblyg, gan ganolbwyntio ar ganlyniadau a chyfranogi i lunio modelau gofal a 
chefnogaeth.   

 

 



 

 9. Sut fyddwn ni’n monitro a 
mesur newid 
9.1 Effaith: Mesur newid 
Mae’r strategaeth hon yn canolbwyntio ar ddarparu gwelliannau gwirioneddol a 
mesuradwy ym mywydau pobl gydag anableddau dysgu ar draws Gogledd Cymru.  
Felly mae mesur newid yn rhan allweddol o sut y gweithredir y strategaeth, a’i 
hadolygu a’i hatgyfnerthu dros amser.  

Ar gyfer pob maes blaenoriaeth, bydd partneriaid yn cyd-gynhyrchu cynlluniau 
gweithredu clir gyda phobl gydag anableddau dysgu, teuluoedd, gofalwyr ac 
ymarferwyr.  Bydd y cynlluniau gweithredu hyn yn cynnwys canlyniadau a gytunwyd, 
cerrig milltir, a dangosyddion sy’n adlewyrchu beth sy’n bwysig i bobl, nid yr hyn sy’n 
hawdd ei fesur yn unig.  Rydym yn ceisio mesur lles, annibyniaeth, cynhwysiant, 
diogelwch ac ansawdd bywyd, ochr yn ochr â newid gwasanaeth a systemau.  

9.2 Yr hyn y byddwn yn ei fesur 
Bydd effaith yn cael ei fesur gan ddefnyddio cymysgedd gytbwys o:  

●​ Ganlyniadau personol, gan gynnwys llais a rheolaeth, hyder, annibyniaeth, 
perthnasoedd a chyfranogiad mewn bywyd cymunedol.  

●​ Dangosyddion lles, megis iechyd corfforol a meddyliol, lles emosiynol a 
theimlo’n ddiogel ac wedi’u cefnogi  

●​ Canlyniadau gwasanaeth, gan gynnwys mynediad at gefnogaeth ataliol, llai o 
argyfyngau neu ymyraethau heb eu cynllunio, pontio’n llyfnach ar draws y 
cyfnod oes.  

●​ Canlyniadau system, gan gynnwys cysondeb ar draws y rhanbarth, gallu’r 
gweithlu, a chynllunio ar y cyd ar draws iechyd, gofal cymdeithasol, addysg, tai 
a’r trydydd sector.  

Lle bo modd, bydd ffynonellau data presennol yn cael eu defnyddio i leihau’r pwysau a 
lleihau dyblygu.  Bydd tystiolaeth ansoddol i gefnogi hyn, gan gynnwys adborth 
profiad bywyd, astudiaethau achos, ac ymgysylltiad parhaus gyda phobl sy’n derbyn 
cefnogaeth a’u teuluoedd.  

 9.3 Monitro Cynnydd 
Bydd y gwaith monitro’n cael ei hwyluso drwy Grŵp Partneriaeth Anableddau Dysgu 
Gogledd Cymru, a fydd yn cefnogi:  

●​ adolygiad rheolaidd o gynnydd yn erbyn y blaenoriaethau a gytunwyd a’r 
cynllun gweithredu   

●​ trosolwg clir o ddarpariaeth, gan gynnwys canlyniadau ac effaith   
●​ dysgu a rennir ar draws yr ardaloedd lleol, partneriaid a ffrydiau gwaith   
●​ nodi bylchau, risgiau a phwysau sy’n dod i’r amlwg yn gynnar   
●​ gweithredu’n brydlon pan nad yw cynnydd fel y disgwylir   

 



 
●​ ymrwymiad i adolygiad blynyddol o’r cynllun cyffredinol (wedi’i alinio gyda 

chylchoedd adolygu’r Bwrdd ym mis Mawrth a gofynion monitro ariannol)   

Bydd trefniadau adrodd clir yn cefnogi tryloywder ac atebolrwydd.  Rhennir y 
wybodaeth ddiweddaraf gyda phartneriaid, pobl gydag anableddau dysgu a’u 
gofalwyr, a chymunedau mewn fformatau hygyrch a chynhwysol.  

9.4 Dysgu a Gwelliant Parhaus 
Nid ymarfer un tro yw mesur newid.  Mae’r strategaeth yn seiliedig ar ymrwymiad i 
ddysgu, myfyrio a gwella.  Bydd adborth gan bobl gydag anableddau dysgu a’r rhai 
sy’n eu cefnogi yn cael ei ddefnyddio i brofi a yw camau gweithredu’n darparu’r effaith 
a ddisgwyliwyd ac i lunio penderfyniadau yn y dyfodol.  

Trwy gyfuno data cadarn, profiad bywyd, a throsolwg partneriaethau, bydd yr 
ymagwedd hon yn gymorth i sicrhau bod y strategaeth yn parhau i fod yn ymatebol, 
gyda ffocws ac yn effeithiol i gefnogi pobl gydag anableddau dysgu yng Ngogledd 
Cymru i fyw bywydau da, yn awr ac yn y dyfodol.  

 



 

Atodiad  

Atodiad 2: Pobl allweddol sy’n cyfrannu at ddatblygu’r strategaeth.  

